ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ

«ԱՎԵԼԱՑՎԱԾ ԱՐԺԵՔԻ ՀԱՐԿԻ ՄԱՍԻՆ» ՀԱՅԱՍՏԱՆԻ 

ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»

Հոդված 1. «Ավելացված արժեքի հարկի մասին» Հայաստանի Հանրապետու​թյան 1997 թվականի մայիսի 14-ի ՀՕ-118 օրենքի 3-րդ հոդվածի առաջին պարբե​րությունից հետո լրացնել հետևյալ բովանդակությամբ նոր պարբերություններով` 

«Հայաստանի Հանրապե​տության օրենսդրու​​թյամբ սահմանված կարգով համա​տեղ գործունեության պայմանագրով գործող գյուղատնտեսական արտադրու​թյամբ զբաղվող սուբյեկտներից (մասնակիցներից) յուրաքանչյուրը հանդես է գալիս որպես առանձին հարկ վճարող:
Համատեղ գործունեության պայմանագրով գործող  սուբյեկտների (մասնակիցների) գործունեությունը համարվում է գյուղատնտեսական արտադրություն, եթե նրանց գործունեության արդյունքում արտադրված արտադրանքի 90 տոկոսը` գյուղատնտեսական արտադրանք է: Սույն հոդվածի իմաստով գյուղատնտեսական արտադրանք է համարվում «Եկամտահարկի մասին»  Հայաստանի  Հանրապետու​թյան 1997 թվականի դեկտեմբերի 27-ի ՀՕ-183 օրենքի 11-րդ հոդվածի 2-րդ մասով սահմանված արտադրանքը»:
Հոդված 2. Սույն օրենքն ուժի մեջ է մտնում պաշտոնական հրապարակմանը հաջորդող օրվանից:

ՏԵՂԵԿԱՆՔ

«Ավելացված արժեքի հարկի մասին» Հայաստանի Հանրապետության օրենքում լրացումներ  կատարելու մասին»  Հայաստանի Հանրապետության օրենքի նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին 

«Ավելացված արժեքի հարկի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի ընդունման կապակցությամբ այլ իրավական ակտերում փոփո​խու​թյուններ կամ լրացումներ կատարելու անհրաժեշտություն չի առաջանում:

ՏԵՂԵԿԱՆՔ

        «Ավելացված արժեքի հարկի մասին» Հայաստանի Հանրապետության 

օրենքում լրացումներ  կատարելու մասին»  Հայաստանի Հանրապետության օրենքի նախագծի ընդունման կապակցությամբ ՀՀ պետական բյուջեում ծախսերի և եկամուտների ավելացման կամ նվազեցման բացակայության մասին

«Ավելացված արժեքի հարկի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի ընդունման կապակցությամբ ՀՀ պետական բյուջեում ծախսերի և եկամուտների ավելացման կամ նվազեցման անհրաժեշտություն չի առաջանում:

ՀԻՄՆԱՎՈՐՈՒՄ 

  «Ավելացված արժեքի հարկի մասին» Հայաստանի Հանրապետության 

օրենքում լրացումներ  կատարելու մասին»  Հայաստանի Հանրապետության   օրենքի նախագծի ընդունման անհրաժեշտության վերաբերյալ

Օրենքի նախագծի մշակումը պայմանավորված է Հայաստանի Հանրապետության վարչապետ պարոն Տիգրան Սարգսյանի մոտ 2010 թվականի հոկտեմբերի 8-ին կայացած «ՀՀ գյուղատնտեսության նախարարության 2010 թվականի առաջին կիսամյակի կատարողականի գնահատականի, ՀՀ կառավարու​թյան գործունեության միջոցառումների ծրագրի, ինչպես նաև 2010 թվականի ըն​թացքում իրականացվելիք խնդիրների մասին» խորհրդակցության N 23.8/[50519]-10 արձանագրության 2-րդ կետի 10-րդ ենթակետի «դ» պարբերության, ինչպես նաև մշտապես գործող ֆինանսատնտեսական նախարարական կոմիտեի 2010 թվականի  նոյեմբերի  17-ի  նիստի  N 01/23.14/52625-10 արձանագրության 7-րդ կետի հանձնարարականների  կատար​ման անհրաժեշտությամբ: 

Գյուղատնտեսությունում իրականացվող պետական քաղաքականության գերակայու​թյուններից է տնտեսավարողների համատեղ գործունեության (կոոպերա​տիվների, կազմա​կերպաիրավական այլ ձևերի) խթանման միջոցով ոլորտում կայուն տնտեսական աճի և արտադրողականության բարձրացման համար անհրաժեշտ նախադրյալների ստեղծումը: 

Գյուղատնտեսությունում տնտեսավարողների համատեղ գործունեության խթանմանն ուղղված միջազգային լավա​գույն փորձի տեղայնացման անհրաժեշտու​թյունը և օրենսդրու​թյան կատարելագործումը, տնտեսավարման համար բարենպաստ միջավայրի ձևավո​րումն առաջարկվել է նաև Հայաստանի Հանրապետության հանրային խորհրդի կողմից (ՀՀ հանրային խորհրդի 2010 թվականի փետրվարի 11-ի նիստի որոշումը): 

«Ավելացված արժեքի հարկի մասին» Հայաստանի Հանրապետության օրեն​քում լրացումներ և փոփոխություններ կատարելու մասին» Հայաստանի Հանրա​պետության օրենքով (2008թ., օգոստոսի 21, ՀՕ-146-Ն) սահմանվել է ավելացված արժեքի հարկի (ԱԱՀ) վճարման (գանձման) նվազագույն շեմը` 58.35 մլն դրամ: Նշված դրույթը զգալիորեն խոչընդոտում է գյուղատնտեսությունում տնտեսա​վարողների համատեղ գործունեությանը, մասնավորապես՝ համա​տեղ գործունեու​թյան պայմանագրով տնտեսավարողները ԱԱՀ-ով հարկման դաշտում հայտնվելը:

Հայաստանի` Առևտրի Համաշխարհային Կազմակերպությանը (ԱՀԿ) անդա​մակ​ցության կապակցությամբ ստանձնած պարտավորությունների համաձայն, 2009 թվականի հունվարի 1-ից վերացել է գյուղատնտեսական մթերքների իրացումից ԱԱՀ-ի հարկման արտոնությունը:

Ակնկալվում է, որ օրենքի սահմանված կարգով ընդունումը կխթանի հանրա​պետու​թյունում գյուղատնտեսության ոլորտում տնտեսավարողների համատեղ գործունեության գործընթացը, որի արդյունքում կբարձրանա ոլորտի արդյունավետու​թյունն ու մրցունակությունը և կբարելավվի համատեղ գործունեություն իրականացնող սուբյեկտների (մասնակիցների) սոցիալ-տնտեսական վիճակը:






















